Ո Ր Ո Շ ՈՒ Մ
Կատարողական վարույթը կասեցնելու մասին
‘18’  հունիսի 2019թ.
   
                        
               ք. Արտաշատ
       Հարկադիր կատարումն ապահովող ծառայության Արարատի մարզային բաժնի պետի տեղակալ, արդարադատության փոխգնդապետ Ա. Սարգսյանս, ուսումնասիրելով  թիվ 01571313, 03056126  կատարողական վարույթների նյութերը.

Պ Ա Ր Զ Ե Ց Ի

       ՀՀ Արարատի և Վայոց Ձորի մարզերի ընդհանուր իրավասության դատարանի կողմից                 22.03.2019 թվականին տրված թիվ ԱՎԴ/3324/02/16 կատարողական թերթի համաձայն՝ Սեդրակ Փայլակի Ղազարյանի, Շուշիկ Մեսրոպյանի, Փայլակ Ղազարյանի, Ռուդիկ Ղազարյանի՝ ընդհանուր համատեղ սեփականության իրավունքով պատկանող գույքից Սեդրակ Փայլակի Ղազարյանի ¼-դր բաժինը առանձնացնել: ՀՀ Արարատի մարզի Արտաշատ քաղաքի Իսակովի փողոցի 105 շենք 6 բնակարանի համասեփականատեր Շուշիկ Մեսրոպյանին՝ փորձագիտական եզրակացությամբ որոշված արժեքով գնելու նույն բնակարանի պարտապան Սեդրակ Փայլակի Ղազարյանին պատկանող ¼-դր բաժնեմասը և 23.06.2016 թվականի թիվ ԱՎԴ/3402/02/15 վճռի բռնագանձումը տարածել Շուշիկ Մեսրոպյանի կողմից վճարված գումարի վրա: ՀՀ Արարատի մարզի Արտաշատ քաղաքի Իսակովի փողոցի 105 շենք 6 բնակարանից Սեդրակ Փայլակի Ղազարյանի ¼-դր բաժնեմասը գնելու դեպքում՝ Շուշիկ Մեսրոպյանին ճանաչել այդ բաժնեմասի սեփականատեր՝ կատարելով իրավունքի պետական գրանցում: Սեդրակ Փայլակի Ղազարյանի ¼-դր բաժնեմասը Շուշիկ Մեսրոպյանի կողմից չգնելու դեպքում՝ հրապարակային սակարկություններով վաճառել ՀՀ Արարատի մարզի Արտաշատ քաղաքի Իսակովի փողոցի 105 շենք 6 բնակարանը, վաճառքից առաջացած գումարը բաշխել ընդհանուր սեփականության մասնակիցների՝ Սեդրակ Փայլակի Ղազարյանի, Շուշիկ Մեսրոպյանի, Փայլակ Ղազարյանի, Ռուդիկ Ղազարյանի միջև, Սեդրակ Փայլակի Ղազարյանից, Շուշիկ Մեսրոպյանից, Փայլակ Ղազարյանից, Ռուդիկ Ղազարյանից համապարտության կարգով հօգուտ “Վ.Ա.Ս Գրուպ” ՍՊԸ-ի  բռնագանձել 4.000 ՀՀ դրամ՝ որպես նախապես վճարված պետական տուրքի գումար, 150.000 ՀՀ դրամ՝ փաստաբանի խելամիտ վարձատրության գումար, 77.000 ՀՀ դրամը՝ որպես փորձաքննությունների կատարման համար դատական ծախս: 
      05.08.2016 թվականին տրված թիվ ԱՎԴ/3402/02/15 կատարողական թերթի համաձայն՝ Սեդրակ Փայլակի Ղազարյանից հօգուտ “Վ.Ա.Ս Գրուպ” ՍՊԸ-ի բռնագանձել 5.321.198 ՀՀ դրամ:

       30.10.2017 թվականին տրված թիվ ԱՎԴ/0317/02/17 կատարողական թերթի համաձայն պետք է՝ Սեդրակ Փայլակի Ղազարյանից հօգուտ “ՎՏԲ-Հայաստան բանկ” ՓԲԸ-ի բռնագանձել 1.063.301 ՀՀ դրամ:
       Ըստ 17.06.2019 թվականին տրված փորձագիտական եզրակացությամբ` պարտապան Սեդրակ Փայլակի Ղազարյանին համատեղ սեփականության իրավունքով պատկանող ¼-դր բաժնեմասի արժեքը կազմում է 2.475.000 ՀՀ դրամ, իսկ հարկադիր էլեկտրոնային աճուրդում ներկայացնելու մեկնարկային գինը կկազմի 1.856.250 ՀՀ դրամ, ինչպես նաև պարտապան Սեդրակ Փայլակի Ղազարյանը չունի այլ գույք և եկամուտ:
       Պարտապան՝ Սեդրակ Փայլակի Ղազարյանի ընդհանուր պարտքը կազմում է 6.384.499 ՀՀ դրամ և կատարողական թերթերով սահմանված տոկոսներ:
       Կատարողական վարույթով բռնագանձման վերաբերյալ վճռի հարկադիր կատարման ընթացքում պարտապանի գույքի վրա բռնագանձում տարածելու պարագայում պարզվել է, որ այդ գույքը օրենքով սահմանված նվազագույն աշխատավարձի հազարապատիկի և ավելի չափով բավարար չէ պահանջատերերի հանդեպ պարտավորությունների ամբողջական կատարումն ապահովելու համար:

       Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի   2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 8-րդ կետով.

Ո Ր Ո Շ Ե Ց Ի

        Կասեցնել՝       “17” հունիսի 2019թ. վերսկսված թիվ 01571313 կատարողական վարույթը                   60-օրյա ժամկետով.

       Առաջարկել պահանջատերերին և պարտապանին նրանցից որևէ մեկի նախաձեռնությամբ                   60-օրյա ժամկետում սնանկության հայց ներկայացնել դատարան:

        Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

  Որոշման պատճենն ուղարկել կողմերին.

  Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
ՊԵՏԻ ՏԵՂԱԿԱԼ                                                                     Ա. ՍԱՐԳՍՅԱՆ
